
North American Gaels:
Speech, Story, and Song

in the Diaspora

Natasha Sumner agus Aidan Doyle

McGill-Queen’s University Press (2020) | 511 Ich | ISBN: 978-0-2280-0378-6 | $45.95

'Tha North American Gaels na pairt den darna sreath ann
am McGill-Queen’s Studies in Ethnic History, sreath
a tha air aite a thoirt dha rannsachadh air Gaidheil na
h-Eireann agus na h-Alba ann an Aimeireaga a Tuath
roimhe, le foillseachaidhean leithid Brigh an Orain /
A Story in every Song. The Songs and Tales of Lauchie
MacLellan, air a dheasachadh le John Shaw (2000),
agus Exiles and Islanders: The Irish Settlers of Prince
Edward Island le Brendan Grady (2004). Tha an
leabhar seo car eadar-dhealaichte, ge-ta, ann a bhith
a deiligeadh ri litreachas Gaidheil an da dhuthcha
anns an t-saoghal ur fon aon chomhdach. Tha na
15 caibideilean aig cridhe an leabhair steidhichte
air paipearan a chaidh a libhrigeadh aig an Harvard
Symposium on North American Literature ann an
2017 agus tha e air leth freagarrach gu bheil an leabhar
air a choisrigeadh dhan Ollamh Coinneach E. Nilsen
(1947-2012), sgoilear a rinn uiread de rannsachadh
luachmhor air Gaidheil agus Eireannaich nan
Staitean Aonaichte agus Chanada, agus a chuir ris
na cultaran agus cananan aca an sin cuideachd. Tha
dileab Nilsen ga aithneachadh air feadh an leabhair
eadar an caibideil mu dheidhinn aig fior thoiseach
an leabhair le Natasha Sumner, ‘Gaisgeach nan
Gaidheal’, agus an deireadh far a bheil caibideil mu na
colbhan Gaidhlig a sgriobh e dhan phaipear an Casker
le Catriona Niclomhair Parsons agus an uair sin clar

de na foillseachaidhean fa leth aige. A bharrachd air
sin tha gach ughdar a’ toirt iomradh air a’ bhuaidh a

thug Nilsen orra agus air an obair sgoilearaich aca.
Mar sin, tha an t-Oll Nilsen agus an dileab aige na
shnathlainn laidir a ruitheas tron leabhar.

Mar a mhinicheas na deasaichean, Natasha Sumner
agus Aidan Doyle, bha diofaran an da chuid ann am
patranan eilthireachd agus ann an suidheachadh an da
shluaigh ann an Aimeireaga a Tuath, diofar a tha air
buaidh a thoirt air faicsinneachd agus maireannachd
nan cultaran agus nan litreachasan aca an sin le
barrachd litreachas againn bho Ghaidheil na h-Alba a
thuinich, gu tric, ann an coimhearsnachdan duthchail
an aite ann am bailtean mora mar a rinn 2’ mhor-chuid
de na h-Eireannaich. Mar thoradh air na h-eadar-
dhealachaidhean seo chuir na deasaichean rompa an
da dhuthaich a chumail fa leth san leabhar agus ochd
caibideilean a’deiligeadh ri Gaidheil na h-Eireannanns
a’chiad earrainn agus seachd ri Gaidheil na h-Alba san
darna earrainn, sgaradh a dhobraicheas glé mhath leis
nach eil na caibideilean ftheéin ag amas air rannsachadh
coimeasach a libhrigeadh. Ach, a dhaindeoin sin,
gheibh leughadairean a’ chruinneachaidh shlain ire
de shealladh coimeasach. Tha an ro-radh aig Sumner
agus Doyle air leth feumail ann a bhith a’ toirt co-
theacsa farsaing dhuinn air eachdraidh eilthireachd a
Eirinn an toiseach, agus an uair sin a Gaidhealtachd
na h-Alba, le suil air aitean tuineachaidh agus na
diofar dhoighean anns an deach litreachas agus cultar
Gaidhlig a chumail beo am measg nan eilthireach.

Tha an earrann air na h-Eireannach 2’ tosgladh le
caibideil air an litreachas sgriobhte as traithe ann an
Gaidhlig na h-Eireann a chaidh a dhéanamh ann
an Ameirigea a Tuath agus Pidraig O Liathdin 2’
coimhead air Donncha Rua Mac Conmara (1715?-
1810). Ged a tha tri de na dain aige a’ deiligeadh ri
Talamh an Eisg, cha robhar buileach cinnteach ron
a seo an robh Donncha Rua fhéin dha-riribh air a
bhith ann, ach tha O Liathdin 2’ tarraing air fianais
ur bho lamh-sgriobhainn aig Tomds O hAthairne,
a bha eolach air @’ bhard, gus dearbhadh gur ann an
sin a chaidh na dain a dhéanamh. Tha Nancy Stenson
a deiligeadh ri lamh-sgriobhainnean cuideachd
agus i a sgrudadh an litreachaidh, stéidhichte air
litreachadh na Beurla, ann an da lamh-sgriobhainn
bho Aimeireaga ann am meadhan na 19mbh linn agus
an litreachadh aca glé choltach ri cheéile. Ann an alt
air Padraig Phiarais Candan (1777-1857), a rinn
eilthireachd do Stait New York 4 Countaidh Corcaigh
mu 1826, tha Tony O Floinn 2’ beachdachadh
air litrichean agus dain a’ bhaird airson dealbh a
chruthachadh air a’ choimhearsnachd — agus gu
dearbh na coimhearsnachdan — air an robh e ag amas
le chuid bardachd. Tha fianais mun choimhearsnachd
chananaich timcheall air anns na Staitean car gann,
ach tha O Floinn @ fosgladh uinneag air sin agus a’
sealltainn beartas nan litrichean a chuir e dhachaigh a
dh’Eirinn mar thobar-fiosrachaidh.

Tha beul-aithris anns an iris dha-chananach A»n
Gaodhal, a chaidh a stéidheachadh ann an New York
ann an 1881, mar fhocas dha Tomds O hlde agus e
sealltainn mar a bha an iris mar thasglann luachmhor
de bheul-aithris a chaidh a chruinneachadh an da
chuid ann an Eirinn agus am measg Eireannach
Aimeireaga, a  daingneachadh cudrom nan
lionraidhean-conaltraidh air da thaobh a’chuain. Mar
phairt den chaibideil tha an sgeul ‘Eachtra Eoghain
Ruadh’, a chruinnicheadh ann an Countaidh Port
Lairge, agus a nochd anns An Gaodhal ann an 1891,
mu bhard na h-ochdambh linn deug, Eoghan Rua o)
Stilleabhdin. Tha an ath chaibideil a’ deiligeadh ri iris
cuideachd agus Matthew Knight a’ beachdachadh air
an Irish Echo a chaidh a chur air bhonn leis 2’ Bhoston
Philo-Celtic Society ann an 1886 agus a mbhair,
le bearnan, gus 1894. Mar a mhinicheas Knight,
a dh’aindeoin cho laidir s a bha an Echo air taobh
Gaidhlig na h-Eireann, cha do nochd colbh Gaidhlig

fad na ciad bliadhna gu leth agus, fit’s nuair a thoisich
e a2’ nochdadh gu cunbhalach, thainig caineadh bho
chuid nuair a thoisich e air Gaidhlig thoillseachadh
ann an clo romanach. Coltach ri iomadh iris eile
anns an deach Gaidhlig na h-Alba no na h-Eireann
thoillseachadh bha duilgheadasan ionmhais mar
bhuille-bhais dha. Tha clar luachmhor aig deireadh na
caibideil anns a bheil tiotal gach oran — 120 dhiubh
— a nochd san Echo.

S ann air cursaichean-cinain air astar bhon 2’
chiad dheichead den 20mh linn a tha aire William
Mahon agus e a’ sealltainn mar a chruthaicheadh tri
cursaichean fa leth ann an Gaidhlig na h-Eireann air
fonagram anns na Staitean annan 1909 agus 1910. Ged
nach eil fianais ann gun do chuir na claraidhean seo
moran ris @ chanan a chumail bed ann an Aimeireaga,
agus a h-uile coltas ann nach do reic iad gu math, tha
iad 2’ dearbhadh mar a bhathar a’ cur teicneolas ur gu
feum ann an iomairt 2’ chanain.’S e Sean “Irish” O
Stilleabhdin (1882-1957) focas na caibideil aig Ciara
Ryan. Rinn O Stilleabhiin eilthireachd a Béarra a
Bhutte,Montana ann an 1905, baile dhan deach moran
as an sgire aige, a’ fagail gu robh coimhearsnachd
laidir Eireannach an sin. Agus, mar a sheallas Ryan,
a tarraing air a litrichean, chuir O Silleabhiin gu
mor ri poileataigs agus cultar Eireannach a’ bhaile
thairis air na bliadhnachan. Am measg nan lamh-
sgriobhainnean aige tha cruinneachadh luachmhor de
dhain — gu h-araid ann an cruth aisling — a sgriobh
e sios bho chuimhne thein, agus den bhardachd a
rinn e fhein. Tha Pidraig O Siadhail 2 sgrudadh tri
nobhailean ann an Gaidhlig na h-Eireann a chaidh
a sgriobhadh anns na 1920an agus 1930an agus a tha
steidhichte, ann am pairt co-dhit, ann an Canada.’S
e am priomh dhiofar a mhothaichear eadar iad seo
agus nobhailean mu luchd-imrich Eireannach anns
@ Bheurla, gu bheil na priomh charactaran annta 2’
tilleadh a dh’Eirinn an aite fuireach anns an duthaich
uir, dileab iomairt an ath-bheothachaidh, mar a tha
O Siadhail ag argamaid, agus beachd ann gum bu
choir dha eilthirich tilleadh a dh’Eirinn agus cur ri
oidhirpean an duthaich ath-thogail.

Tha an earrainn air Gaidheil na h-Alba, a
toiseachadh le caibideil Robert Dunbar air Iain
MacGilleain (1787-1848), am bard Gaidhlig as
ainmeile a chaidh a Chanada. Dh’thoillsich am bard

cuid de na h-orain aige fhéin ann an 1818, bliadhna

mus do thog e air a dh’Alba Nuadh, ach ’s ann air
mar a chaidh dain a’ bhaird a dheasachadh le ogha,
an sgoilear agus ministear Canadianach, an t-Urr.
Alasdair MacGilleain Sincleir (1840-1924), ann an
Clarsach na Coille (1881) a tha aire Dunbar, eadar
na h-atharrachaidhean — uaireannan gu math mor
— a thug an deasaiche air na teacsaichean agus
buaidh nan atharrachaidhean sin air deasaichean eile
agus air dreach nan oran ann am beul-aithris air da
thaobh 2’ chuain. Bha MacGilleain Sincleir aig cridhe
lionraidhean litreachail an ama agus tha Michael
Linkletter a’ deiligeadh ris cuideachd na chaibideil
agus da aoir le Alasdair an Rids’ MacDhomhnaill
(1794-1868) air a phaipear-naidheachd ainmeil
MacTalla (1892-1904) fon phrosbaig. Tha litrichean
eadar deasaiche a’ phaipeir, am bard agus MacGilleain
Sincleir gan cur gu feum airson sealltainn mar a
bhrosnaicheadh am bard gus t¢ de na h-aoirean seo a
dhéanamh as déidh dhan deasaiche atharrachaidhean
adhéanamh air dan 2’bhaird mus deach thoillseachadh,
agus an uair sin mar a chaidh deiligeadh ri gearan 2’
bhaird air beulaibh an t-sluaigh ann an duilleagan a’
phaipeir ann an doigh nach do chord ris a’bhard. Bha
irisean leithid MacTalla air inbhe a chosnadh dhaibh
thein ann an coimhearsnachdan Gaidhlig ach chan
ann as aonais stri agus connspaid a bha seo uaireannan
agus na baird deiseil am moladh agus an caineadh
anns an doigh thraidiseanta. Tha cuideam MacTulla
follaiseach a-rithist anns an alt aig Tiber Falzett air
Gaidheil Eilean @’ Phrionnsa agus mar a chumadh am
fein-aithne bed am measg an fheadhainn aca a rinn
imrich a Bhoston agus Quincy, Massachusetts, eadar
an eaglais agus an gniomhan litreachail. Chithear
mar a chleachd an t-Urr. Murchadh MacLaomainn,
Gaidheal a rugadh ann an Eilean a’ Phrionnsa ach
a rinn imrich a Quincy, MacTalla mar dhoigh air
criomagan litreachais bho eilean a bhreith a lorg am
measg leughadairean a’ phaipeir.

’S ann mu Alasdair Friseal (1860-1936), neach-
naidheachd, deasaiche agus neach-cruinneachaidh
beul-aithris, a tha caibideil Micheal Newton. Na
thoillseachadh, Leabhar nan Sonn (1897), chruthaich
am Frisealach dealbh de Chanada mar dhuthaich
airson nan Gaidheal, an canan agus an litreachas, agus
e a toirt seachad eachdraidhean-beatha Ghaidheal a
shoirbhich anns an duthaich uir ach a bha fhathast
dileas dhan cultar agus canan, leithid a’ bhaird

Eoghainn MhicColla agus an t-Siorraim Ghilleasbuig
MhicEalair; agus comhla ri sin iomradh air ceilidh
thraidiseanta, a-rithist a’ daingneachadh dilseachd
nan Gaidheal dhan duthchas ann an doigh a bha gan
comharrachadh mar shluagh fa leth ann an Canada.
Gheibhear sealladh inntinneach air sgeulachdan
apocraphal bho Kathleen Reddy. Mar a sheallas
i, chan ann ann an sgirean Caitligeach a-mhain a
gheibhear a leithid de sgeulachdan ceangailte ris
@ Bhioball, a dh'aindeoin na tha cuid de sgoilearan
air radh ron a seo, ach ann an sgirean Prostanach
cuideachd. Agus le bhith a’ déanamh coimeas eadar
diofar thionndaidhean de sgeulachdan anns a bheil
ainmhidhean a’ cuideachadh, no a’ brathachadh,
Criosd, a chaidh a chlaradh anns na h-Eileanan
an Jar agus ann an Ceap Breatainn san 20mh linn,
chithear gu bheil eadar-dhealachaidhean a’nochdadh
annta a reir an sgeulaiche, na coimhearsnachd agus
an luchd-eisteachd. Agus tha Lorrie NicFhionghain
a toirt suil air a’ chonaltradh a bha eadar a’ bhana-
Bharrach agus bana-sheanchaidh, Anna Niclain
(c. 1889-1963), agus Gaidheil ann an Alba Nuadh
eadar na litrichean a sgriobh i gu cuid aca agus na
sgriobh i mun nan turas aice a dh’Alba Nuadh ann
an 1954. Mar a chanas NicFhionghain fhein, tha e
gu math follaiseach gu bheil beartas de fhiosrachadh
anns na litrichean agus paipearan aig Niclain air an
gabhadh sgrudadh nas doimhne a dhéanamh.’S ann
le Catriona Niclomhair Parsons a tha a’ chaibideil
mu dheireadh agus i a’ coimhead air obair Choinnich
Nilsen mar sgriobhadair agus neach-cruinneachaidh
beul-aithris agus air na 61 colbhan Gaidhlig a sgriobh
e airson Casket Antaiginis. Bha @’ mhor-chuid dhiubh
seo stéidhichte air claraidhean a rinn e de Dhomhnall
Camaron, Lon an Dobhrain Duinn, agus tha ochd de
na sgeulachdan sin gan toirt seachad sa chaibideil le
notaichean air na sgeulachdan fa leth le Gregory R.
Darwin.

Uile gu leéir tha seo na shar chruinneachadh de
dhaistean a sheallas an leasachadh mor a tha air
tighinn air sgoileireachd air Gaidheil Aimeireaga a
Tuath thairis air na beagan bhliadhnachan a dh’thalbh.
Cruinneachadh a sheallas cuideachd gu bheil gu
leor fhathast ri dhéanamh le bhith a’ ceasnachadh
irisean, paipearan-naidheachd, litrichean, agus lamh-
sgriobhainnean nan Gaidheal agus a’ sgrudadh nan
lionraidhean aca air da thaobh a’ chuain airson tuigse

nas doimhne thaighinn air na h-eilthireach, an canan
agus cultar. Tha seo na leabhar a chuireas clach, agus
gu dearbh clachan, eireachdail air carn an Ollaimh
Coinneach Nilsen.

Sheila M. Kidd
Oilthigh Ghlaschu

